
əдепті де саналы етіп тəрбиелеу үшін ең алдымен тəрбие ережелеріне сүйене отырып, 
ұлттық дəстүрімізді, əдет-ғұрыптарымызды, дінімізді, ата-бабаларымыздан қалған насихат-
мұраларды жастардың санасына сіңіре білуіміз қажет. Тəрбиенің көзі ата-бабамыздан 
қалған мұралар мен дана сөздер десек, біз соларды насихаттайтын жүргізушіміз. Бүкіл 
қоғам болып қолға алып, мəдениетті, тəрбиелі болып жүруді əрқайсысымыз өзімізден 
бастасақ, жас ұрпақтың тəрбиесі де өз жемісін берері анық.  

Қорытындылай келе, ұрпақ гүлденсе, ел жаңарады. Көргенді ұрпақтан, көреген дана 
халық тарайды. Баланы жастайынан барымызды бағалай білуге, жақсымызды өнеге тұтып, 
одан сабақ алып, нəтиже шығаруға баулысақ, еңбегіміздің жемісті болары анық. Мағжан 
Жұмабаевтың шығармашылығындағы мол мұралары келешек ұрпақты тəрбиелеу жолында 
үлгі-өнеге болып, ұстаздар қауымына əлі талай еңбек етері сөзсіз. 

Аннотация 
Өзектілігі. Елбасымыз Н.Ə.Назарбаев «Қазақстанның əлемдегі бəсекеге қабілетті 30 

елдің қатарына кіру стратегиясы» Жолдауында «Білім беру реформасы – Қазақстанның 
бəсекеге нақтылы кабілеттілігін қамтамасыз етуге мүмкіндік беретін аса маңызды 
құралдарының бірі» деп атап көрсетуі педагогикалық үрдістің сапасын үнемі арттырып 
отыруды талап ететіндігін көрсетеді. 

Мақсаты. Жылдам дамып жатқан заманда білім беру туралы ғылымның да 
жаңашылдықтарды талап ететіні анық. Соған орай еліміздегі экономикалық, əлеуметтік 
жəне саяси жағдаяттағы педагогикалық ғылымның даму тенденцияларын болжау. 

Аннотация 
Актуальность. Президент Н.А.Назарбаев в Послании «Стратегия вхождения 

Казахстана в число 30 – ти наиболее конкурентоспособных стран мира» отметил, что 
реформа образования-один из важнейших инструментов, позволяющий обеспечить 
реальную конкурентоспособность Казахстана и требует постоянного повышения качества 
педагогического процесса. 

Цель. В стремительно развивающееся время наука об образовании требует 
новаторства. В связи с этим целью статьи является прогнозирование тенденций развития 
педагогической науки в экономической, социальной и политической ситуации в стране. 

Аbstract 
Relevance. President N.А.Nazarbayev in the Address "Strategy of Kazakhstan's entry into 

the number of 30 most competitive countries in the world" noted that the education reform is one 
of the most important tools to ensure the real competitiveness of Kazakhstan and requires 
continuous improvement of the quality of the pedagogical process. 

Goal. In a rapidly developing time, the science of education requires innovation. In this 
regard, the purpose of the article is to predict trends in the development of pedagogical science in 
the economic, social and political situation in the country. 

Түйінді сөздер: педагогикалық үрдіс, жаңашылдық, білім берудегі заманауи əдіс-
тəсілдер 

Ключевые слова: педагогический процесс, новизна, современные подходы в 
образовании 

Keywords: pedagogical process, novelty, modern approaches in education 
 
Жаңа экономикалық жəне əлеуметтік-мəдени жағдайларға сəйкес Казақстанда 

жоғары білімді дамыту бойынша жүргізіліп жатқан шаралар мамандар даярлау сапасын 
арттыруды, қарқынды ғылыми-зерттеу қызметімен ықпалдастырылған инновациялық 
білімді дамытуды, жоғары оқу орындары зерттеулерінің əлеуметтік сала мен экономиканың 
қажеттітіктерімен тығыз байланысын орнатуды, білім беру мен ақпараттық 
технологияларды жетілдіруді, бірыңғай ақпаратгық білім ортасын калыптастыруды, білім 
беру процесін оқу-əдістемелік жəне ғылыми тұрғыдан қамтамасыз етуді көздейді. Мұның 
өзі білімнің негізін салатын бастауыш сынып мұғалімдерінің кəсіби даярлықтарына жоғары 
талаптар қойып, оларды жаңа ғылыми идеяларды шығармашылықпен қабылдай алатын, 
оқьггудың жаңа технологияларын игерген жəне қазіргі заманғы технологиялық процесті 
басқара алатын маман ретінде қалыптастыру мəселесін тудырады. 

Сондықтан мектептің таяу уақыттарға бағытталған талаптарына сəйкес жоғары оқу 
орындарыңда инновациялық педагогикалық технологиялар негізінде білім берудің 
жолдарын айқындап, бастауыш сынып мұғалімдерінің кəсіби даярлығын үнемі жетілдіріп 
отыру аса қажет [1].  

«Сабақ беру – үйреншікті жай шеберлік емес, ол үнемі жаңаны табатын өнер» – деп 
бес арысымыздың бірі    Ж. Аймауытов айтқандай, ұстаз əрқашан сабақты қызықты етіп, 
түрлендіріп өткізіп отыруы тиіс. Сонда оқушылардың пəнге қызығушылығы артып, өз 
беттерінше ізденіске ұмтылады. Сондай оқушының өз ізденісін тудыру соңғы кездері қатты 
қолға алынды, үлкен өзгерістерге ие болды. 

Кеңестік мемлекеттен мұра болып қалған білім мазмұны жеке тұлғаның дамуына 
емес, білім, білік жəне дағдыны (ББД) меңгеруге бағытталған. Мұндай тəсілдің нəтижесі 
белгілі: оқу пəндерінің шамадан тыс жүктемесі; білім мазмұны тұтастығының жəне 
жүйелілігінің жойылуы; оны бөлшектелген, нашар ұйымдастырылған, схоластикалық 
ақпарат конгломератына айналдыру; оны пайдалану тəсілі мен оның міндеті кейде 
мұғалімге де, оқушыға да белгісіз болды. Осыдан мұғалім мен оқушыға шамадан тыс 
жүктеме, оқуға қызығушылықтың төмендеуі, мектеп түлектерін даярлау сапасының 
төмендеуі туындады. Бұл туралы орыс педагогтері К.Д. Ушинский, Е.А. Ямбург, В.Н. 
Бацын жəне Э.Д. Днепров ашық жазды. 

«Біз балалардың басына əртүрлі ештеңеге де қажет емес қоқысты үйіп-төгіп 
саламыз, кейін адам оны не істейтінін білмейді» – деп жазды К.Д. Ушинский. 

Отандық білім беру жүйесінде реформаны жүзеге асыра отырып, біз оны мынадай 
бағытта дамытуды қамтамасыз етуіміз керек болды: 

 бірыңғайлық пен біртұтастықтан – ашық əрі алуан түрлілікке; 
 əрі-сəріліктен – жеке тұлғалық – бағытталғандыққа; 
 бір жақты білімділіктен – білімді беру жəне еске түсірумен ғана түгенделмейтін, 

адамның көптеген жəне көп қырлы зияткерлік, көркемдік, рухани, практикалық іс-
əрекеттеріне де есептелген іс-əрекеттік пен полимəдениеттілікке; 

 схоластикалық, жалған академиялық, нəтиже жоқтығынан (бұл жерде білім 
мазмұнының ең көп бөлігі оқушылардың меңгеру мүмкіндігі мен қызығушылығынан тыс 
қалады) – өмірге ұмтылыс пен тиімділікке; 

 репродуктивтіліктен жəне бейімдеушіліктен – қоғам мен жеке тұлғаның қазіргі 
өмірде серпінді болып жатқан өзгерістерге «үйлесіп» ғана қоймай, осы өзгерістерді жүзеге 
асыру, алға жылжыту қабілетін қалыптастырушы нəтижелілікке жəне дамытушылыққа [1]. 

Алайда бұларды жүзеге асыру қиын болды. Сол себепті 11 жылдық мектептен 12 
жылдық мектепке көшуді жүзеге асыра отырып, ең алдымен, осы проблемаларды шешу, 
яғни, оқытуды ұйымдастыру принципін өзгерту мен ондағы оқушының рөлін білім, білік, 
дағдыны енжар «алушыдан» танымдық үдерістің белсенді субъектісіне айналдыру міндеті 
қойылды [2]. 

Білімді адамдардан гөрі тəрбиелі, жүректі адамдарды тəрбиелеу, баланың жүрегіне 
баратын білім беру керек екеніне көзіміз жетті емес пе? «Жүрек – адам тəрбиесінің 
темірқазығы» – дейді Абай атамыз. Амалдың тілін алса, яғни арды ойламай, тек пайда 
ойласақ, жүрек ұмыт қалады. Баланы тұлғаға бағыттау – жүректі сүйіспеншілікке толтыру. 
Бала кезінен бастап бала тəрбиеленетін орта жылылыққа, сүйіспеншілікке толы болу керек. 
«Жаратушының қолынан шыққан нəрсе əдемі болады да, адам қолында бұзылады» (Ж. 
Руссо). Демек, белсенді тұлғаны тəрбиелейтін, дамытатын – ортасы, достары, мұғалімдері. 
Біздің міндетіміз – баланың бойындағы ерекше қасиеттерін табу, оны дамытуға 
кемшіліктерін байқап, оған көмектесу. 

Адамзаттың өзі жаңа сапаға ауысты. Қарым-қатынас стилін өзгерту талабы 
туындады. Əр баланың өзіндік ерекшелігі болады. Көру арқылы ой қорытатындар 
(визуалдар), есту арқылы пікір жинақтайтындар (аудиалдар) болады. Біреулері көргенін тез 
қабылдап, біреулері естігенін есте сақтайды. Сонымен қатар балалардың кинестетик деп 
аталатын тағы бір тобы бар. Олар бəрін өздері қолдарымен ұстап, бақылап жылжытып, өзі 
жасағанды ұнатады. 

Ұстаздың қоғам өмірінде алатын орны мен олар атқарып отырған міндеттердің 
айрықша маңыздылығын Елбасымыз Н.Ə. Назарбаев «Мұғалімдер – қоғамның ең білімді, 
ең отаншыл, ең санампаз бөлігі болып табылады… Болашақта еңбек етіп, өмір сүретіндер 
– бүгінгі мектеп оқушылары, мұғалім оларды қалай тəрбиелесе, Қазақстан сол деңгейде 
болады. Сондықтан ұстазға жүктелетін міндет өте ауыр» – деп атап көрсетті. Ендеше білім 
беруде мұғалім білігі мен білімі мол мамандыққа дəл мұғалімге қойылғандай жоғары 
талаптар қойылмайды. 

Еліміздің мəртебесінің биік болуы қоғам мүшелерінің, келешек ел қожасы – жас 
ұрпақтың белсенділігі мен іскерлігіне тікелей байланысты болмақ. Бүгінгі таңда мұғалімдер 
басшылыққа алатын ресурстар, əдістемелік нұсқаулықтар баршылық. «Сол əдіс-тəсілдерді 
қалай пайдалану керек жəне қайтсек ол нəтижесін береді?» тағы басқа да сауалдарға 
шамамыз келгенше жауап беріп көрейік. 

«Егер оқытуды біреудің басынан басқаның басына білім тасымалдау деп түсінсек, 
онда адамды ешнəрсеге де үйретуге болмайды» – деген Платон бір сөзінде. Сол себепті 
қазіргі заманауи тəсілдерді енгізе білу мұғалімнің жасампаздық қабілетінің артуына үлкен 
əсерін тигізері сөзсіз. Мұғалімнің шығармашылығы дами отырып, оқу үрдісінің 
сапалылығы артады жəне оқушы мен мұғалім арасындағы қарым-қатынас стилі өзгереді, 
жаңа сатыға көтеріледі. 

Жаңа тəсілдерді білім беру үрдісіне енгізу – көзқарасымызды өзгертуге бағытталған 
үрдіс. Əлемдік білім беру жүйесі де жеке тұлғаны қалыптастыруға бағытталған. Бұл 
ұстаным Қазақстан Республикасының Білім туралы Заңында жан-жақты сипатталған: 
«Білім беру жүйесінің басты міндеті – ұлттық жəне жалпы адамзаттық құндылықтар, ғылым 
мен практика жетістіктері негізінде жеке адамды қалыптастыруға жəне кəсіби шыңдауға 
бағытталған білім алу үшін қажетті жағдайлар жасау, оқытудың жаңа технологияларын 
енгізу, білім беруді ақпараттандыру, халықаралық ғаламдық коммуникациялық желілерге 
шығу». Тұлға дамуы оның белсенділігімен тығыз байланысты, өйткені адам бірінші кезекте 
өз қолымен жасағанды елейді, ескереді, есте сақтайды. Кеше тұлғаның «миы», «басы», 
«ақылы», «интеллекті» бірінші орында еді, ал бүгінде адамды бағалауда біз бірінші кезекте 

оның ішкі дүниесін, рухани ахуалын, адамгершілік қасиеттерін ескереміз. Абайдың «Адам 
бол» деген рухани қағидасы бүгінде білім игеру жүйесінің басты қағидасына айналып отыр. 

Білім беру реформаларын сапалы жүзеге асыру жолдарын қарастыруда əлем 
елдерінің, соның ішінде, Жапонияны алатын болсақ, біздің балаларымыздың білім сапасы 
Жапония елінің білім сапасынан айтарлықтай төмен екендігі анықталған. Олар біздің 
оқушыларымызға қарағанда едəуір аз пəн оқиды. Жапонияда жеке тұлғаның эмоционалдық 
бет-бейнесін қалыптастыратын пəндер 70%-ды құрайды. Жеке тұлғаның рухани-
адамгершілік тəрбиесіне айтарлықтай көп уақыт бөлінеді [3]. 

Мұғалім мен тұлға арасындағы қарым-қатынаста рухани-адамгершілік байланыс 
орнатып, ынтымақтастыққа қол жеткізуде Ш. Аманашвили мұғалімдерге осындай кеңес 
береді: «Педагогикалық үдерісте баламен тіл табыса білу, яғни балаға өз ойын, талғамын, 
көңілдегісін айтуға рұқсат беру тəрбиешіден көп шеберлікті талап етеді. Осынау қарым-
қатынаста бала жанының қозғалысымен ынтымақтастық тапқан кезде бала өз бойындағы 
табиғи дарынын ашады, ал мұғалім өзінің шығармашылық жігер қуатының жемісін көруге 
мүмкіндік алады. 

Басқаша айтқанда, бала шығармашылығы мұғалім шығармашылығымен ұласып 
кетеді. Мұндай жағдайда мұғалім мен оқушы арасында тұтастық пайда болады» – деп 
рухани-адамгершілік қай кезде орнығатынын пайымдайды. Ұстаз үшін нəтижеге жету 
шəкіртінің білімді болуы ғана емес, білімді өздігінен алуы жəне алған білімдерін қажетіне 
қолдану болып табылады. Бүгінгі бала – ертеңгі жаңа əлем. Оқушының дамына əсер етуші 
əлеуметтік фактор негізінде оқушы, мұғалім, ата-ана, басқа пəн мұғалімдері ынтымақтасуы 
керек. 

Заман талабына сай жаңа технология əдістерін үйрету, бағыт-бағдар беруші – 
мұғалімдер. Оқушылардың жаңа тұрмысқа, жаңа оқуға, жаңа қатынастарға бейімделуі тиіс. 
Осы үрдіспен бəсекеге сай дамыған елдердің қатарына ену ұстаздар қауымына зор 
міндеттер жүктейтінін ұмытпауымыз керек. Ж. Аймауытовтың «Сабақ беру – үйреншікті 
жай шеберлік емес, ол үнемі жаңаны табатын өнер» деген сөзін жадыжа ұстағанымыз 
дұрыс. 

Өзектілігі: Жас ұрпаққа өмірді мəнді, мағыналы, жақсы сүруге үйрететін көркем 
шығармаларды көбірек оқуға талпындыру керек. Оқушылар ақын-жазушылардың өмірі мен 
шығармашылығымен танысып, олардың бұл шығарманы не үшін, қандай мақсатта жазғаны 
жайлы мəлімет алады. Шəкірттер көркем əдебиет үлгілерін оқып, одан тəлім-тəрбие алады. 

Мақсаты: ақынның бай мұрасын жаңғырту, азаматтық сезімін тəрбиелеу, ұлттық 
жəне патриоттық ерекшеліктерін дамыту жəне нығайту.  

